
				এই পাতাটির মুদ্রণ সংশোধন করা প্রয়োজন। 
সাধারণ বিভাগ
চতুর্থ অধ্যায়
তুঙ্গেশ্বর ও জয়পুর
তরফের বিস্তুত বিবরণ শ্রীহট্টের ইতিবৃত্তের পূৰ্ব্বাংশে ২য় ভাগে বর্ণিত হইয়াছে, তাহাতে প্রসঙ্গতঃ তত্ৰত্য মজুমদার বংশেব উল্লেখ করা হইয়াছে। তরফের মোসলমান সম্প্রদায়ে লস্করপুর, সুলতানশী ও ফরিদপুরাদি যেমন সৰ্ব্বমান্য, হিন্দুসমাজে তেমনই ভুঙ্গেশ্বর, জয়পুর, আঠালিযা ও সুঘর প্রভৃতি সৰ্ব্বশ্রেষ্ঠ। *
ভূঙ্গেশ্বব একটি প্রাচীন গ্রাম, প্রায় আট শত বৎসব পূৰ্ব্বে শম্ভুনাথ বাচস্পতি কত্ত্বক যেরূপে তুঙ্গ নাথ ভৈরব প্রকাশিত হন, যেরূপে নবরত্ন পীঠ আবিষ্কৃত হয, এবং তুঙ্গনাথের নামানুক্রমে যে সেস্থান তুঙ্গেশ্বর বলিয়া খ্যাত হয়, শ্রীহট্টের ইতিবৃত্ত ১ম ভাগে ৯ম অধ্যায়ে তাহা কথিত হইয়াছে। তুঙ্গেশ্বরেব ন্যায জয়পুরও একটি প্রাচীন স্থান। জয়পুরের কথা এই খণ্ডেব প্রথম অধ্যায়ে পাঠক পাইয়াছেন।
খুলনা জেলার অন্তর্গত কঙ্কগ্রামে বৈদ্য বংশীয় এক মহাত্মা ছিলেন, তাহার নাম কি ছিল, জ্ঞাত হওয়া যায় না; আদিসেন নামেই তিনি কথিত হন; তাহার ভাস্কর ও পুষ্কর নামে দুই পুত্র জাত হয়। খৃষ্টীয় পঞ্চদশ শতাব্দীতে পুষ্কর সেন তরফের কানুনগো নিযুক্ত হইয় সভ্রাতৃক এদেশে আগমন করেন, তিনি আসিয়া যে স্থানে অবস্থান করেন, সে স্থান “সেনের কান্দি” নামে খ্যাত হয। ভাস্কর সেন হইতেই সেন-মজুমদার বংশের বিস্তুতি ঘটে।
ভাস্করের পুত্রের নাম শ্ৰীবৎস, তৎপুত্র শ্রীপতি, তাহার পুত্র অৰ্জ্জুন, অৰ্জ্জুন সেনের পুত্রের নাম দেবীবর সেন; ইহাদের জীবন-সম্বন্ধে কোনরূপ বিববণ জ্ঞাত হওয়া যায় না। ইহাদের মধ্যে কেহ অপ্রসিদ্ধ “সেনের কান্দি” পরিত্যাগ করিযা সুপ্রসিদ্ধ জয়পুরে গিয়া বাস করেন; তৎকালে জয়পুর সরকার শ্রীহট্টে এক সমৃদ্ধিসম্পন্ন নগর ছিল; পূর্বেই কথিত হইয়াছে।
দেবীবর সেনের চারিপুত্র হয়, ইহাদের নাম নরহরি, কংসারি, কৃষ্ণানন্দ ও কাশীনাথ। ইহার সকলেই পারস্য ভাষাবিদ ছিলেন, এবং দিল্লী হইতে প্রত্যেকেই এক একটি পদ ও উপাধি প্রাপ্ত হন। কৃষ্ণানন্দ “বিশ্বাস” এবং কাশীনাথের “নিয়োগী” খ্যাতি হয়। এই ভ্রাতুচতুষ্টয় হইতেই যে সেনবংশের খ্যাতি প্রস্ট্রিপত্তি প্রথমে প্রতিষ্ঠিত হইয়াছিল, তাহা সহজেই বুঝা যায়।
ভ্রাতুচতুষ্টয়ের মধ্যে কংসারি ও কৃষ্ণানন্দ বংশ বিবহিত; কাশীনাথের দুই পুত্র হয়, ইহাদের নাম পূর্ণানন্দ ও হৃদয়ানন্দ। নরহরির পুত্রের নাম রাঘবানন্দ।
সেন মুজমদ্যপদের বংশ তালিকাব একাংশ ণ পবিশিষ্টে দ্রষ্টব্য।

